
Үндэслэл: Жирэмсэн эмэгтэйд дархлаа тогтолцоо, 
амьсгал, зүрх судасны эрхтэн тогтолцоонд гарах 
физиологийн өөрчлөлтийн улмаас КОВИД 19-ийн 
халдварын үед уушгины эмгэг, хатгалгаа хүндрэх 
эрсдэл жирэмсэн биш эмэгтэйчүүдтэй харьцуулахад 
өндөр байна¹º¹¹׳. Зарим судалгаагаар жирэмсэн биш 
эмэгтэйчүүдтэй харьцуулахад өвчин хүндрэх, үүний 
улмаас зулбалт, дутуу төрөлт, сэхээн амьдруулалт 
болон кесар мэс заслын давтамж, эх ураг эндэх 
эрсдэлийг нэмэгдүүлдэг болох нь тогтоогдоод байна¹¹. 
Жирэмсэн эмэгтэйчүүдийг вакцин хөгжүүлэлтийн 
судалгааны үе шатанд хамруулаагүй тул одоогоор 
эмнэлзүйн туршилт судалгааны аргаар жирэмсэн 
эмэгтэйчүүдэд КОВИД 19-ийн эсрэг вакцины нөлөө, 
үр дүн ба аюулгүй байдлыг үнэлсэн судалгааны 
ажил гараагүй байна. Гэсэн хэдий ч ДЭМБ, Өвчний 
хяналтын төв (CDC), 
	 Америкийн Эх барих, Эмэгтэйчүүдийн Коллеж 
(ACOG) зэрэг Олон Улсын томоохон байгууллагууд 
жирэмсэн, жирэмслэхээр төлөвлөж буй эмэгтэйчүүд 

болон хөхүүл эхчүүдийг КОВИД 19-ийн эсрэг вакцинд 
хамрагдахыг зөвлөсөн байна¹⁴. Тус зөвлөмжийн дагуу 
манай орны хувьд 2021 оны 6-р сараас эхлэн Эрүүл 
Мэндийн Яамнаас жирэмсэн эмэгтэйчүүдэд КОВИД 
19-ийн эсрэг вакцинд хамрагдахыг зөвлөмж болгосон. 
Харин Олон Улсад хийгдсэн системт тойм судалгааны 
үр дүнд КОВИД 19-ийн эсрэг вакцины үр нөлөө нь 
91-95% (Pfizer-BioNtech), 94-98% (Moderna) үр дүнтэй 
дархлаа тогтсон байгаа нь вакцины үр нөлөө өндөр 
байгааг харуулж байна⁷. 

Зорилго: Жирэмсэн эмэгтэйчүүдийн дунд КОВИД 
19-ийн эсрэг вакцины халдвараас хамгаалах нөлөө, үр 
дүнг судлах.

Арга, аргачлал: Жирэмсэн эмэгтэйчүүдэд КОВИД 
19-ийн эсрэг вакцины үр нөлөөг судлахад проспектив 
судалгааны загварыг ашиглан 2021 оны 07-р сарын 01-
ээс 2022 оны 01-р сарын 20-ны хооронд Эх Хүүхдийн 

Товч утга: 
Үндэслэл: ДЭМБ, Өвчний хяналтын төв (CDC), Америкийн Эх 
барих, Эмэгтэйчүүдийн Коллеж (ACOG) зэрэг Олон Улсын томоохон 
байгууллагууд жирэмсэн, жирэмслэхээр төлөвлөж буй эмэгтэйчүүд 
болон хөхүүл эхчүүдийг КОВИД 19-ийн эсрэг вакцинд хамрагдахыг 
зөвлөсөн. Зорилго: Жирэмсэн эмэгтэйчүүдийн дунд КОВИД 19-ийн 
эсрэг вакцины халдвараас хамгаалах нөлөө, үр дүнг судлах. Арга, 
аргачлал: Судалгааг 2021 оны 07-р сарын 01-ээс 2022 оны 01-р сарын 
20-ны хооронд проспектив судалгааны аргаар хийж гүйцэтгэсэн. 
Мэдээ материалыг цуглуулахад 4 бүлэг асуумжийн хуудсыг ашиглан, 
2 удаагийн ярилцлагаар дагаж судалсан. Үр дүн: Судалгаанд КОВИД 
19-ийн эсрэг вакцинд хамрагдсан 193 (46.0%) болон хамрагдаагүй 227 
(54.0%) жирэмсэн эмэгтэйг хамрууллаа. КОВИД 19-ийн халдвараар 
өвчилсөн жирэмсэн эмэгтэйчүүдийн 73.6% нь вакцинд хамрагдаагүй, 
26.4% нь вакцинд хамрагдсан байв. КОВИД 19-ийн эсрэг вакцинд 
хамрагдаагүй бүлэгт халдвар авч өвдөх эрсдэл нь вакцинд хамрагдсан 
бүлгээс 1.9 (OR=1.91, 95.0% ИИ: 1-3.6, p=0.05) дахин өндөр байна. 
Дүгнэлт: Жирэмсэн эмэгтэйчүүдийн дунд КОВИД 19-ийн халдварын 
тохиолдлыг бууруулахад вакцин нь үр дүнтэй байна.

гүйцэтгэсэн. Жирэмсний 20 долоо хоногоос хойш 
хугацаанд вакцины II тунд хамрагдсан болон жирэмсний 
тээлтийн хугацаа гүйцсэн вакцинд хамрагдаагүй бүлэгт 
КОВИД 19-ийн халдвар оношлогдсон тохиолдлуудыг 
харьцуулан судалсан. Мэдээ материалыг цуглуулахад 
4 бүлэг асуумжийн хуудсыг ашиглан хоёр удаагийн 
ярилцлагаар дагаж судалсан. Вакцины халдвараас 
хамгаалах үр нөлөө буюу КОВИД 19-ийн эсрэг вакцин 
хийлгэсэн тохиолдолд халдварт өртөх эрсдэл хэдэн 
хувь буурч буйг үнэлэхэд Бинари логистик регрессийн 
шинжилгээг хийсэн. Шинжилгээнд төөрөгдүүлэгч 
хүчин зүйлсээр вакцины дараа халдвар хамгааллын 
дэглэмийн өөрчлөлтийг хэмжсэн хувьсагчдыг авсан.

Үр дүн: Судалгаанд нийт 420 жирэмсэн эмэгтэйг 
хамруулсан. Судалгааны хоёр бүлэг буюу КОВИД 

19-ийн эсрэг вакцинд хамрагдсан 193 (46.0%) ба 
хамрагдаагүй 227 (54.0%) жирэмсэн эмэгтэйн 
харьцаа 1:1 байв. КОВИД 19-ийн эсрэг вакцины 
дараа жирэмсэн эмэгтэйд түгээмэл илэрсэн зовиур 
нь хэсэг газар хөндүүрлэж өвдөх (63.2%), булчингаар 
өвдөх (45.2%), толгой өвдөх (44.9%), ядарч сульдах 
(40%) зэрэг байжээ. Судалгаанд оролцогчдын 14% 
(n=53) жирэмсний хугацаанд КОВИД 19-ын халдвар 
батлагдсан байна. КОВИД 19-ийн халдвараар өвчилсөн 
жирэмсэн эмэгтэйчүүдийн 73.6% (n=39) нь вакцинд 
хамрагдаагүй, 26.4% (n=14) нь вакцинд хамрагдсан 
байв. КОВИД 19-ийн халдварын тохиолдол болон 
вакцины хамаарал нь судалгааны 2 бүлэг хооронд 
статистик ач холбогдол бүхий ялгаатай байв (Хүснэгт 
1).

Хүснэгт 1. КОВИД 19-ийн өвчлөл ба вакцинд хамрагдсан байдал

КОВИД 19-ийн эсрэг вакцинд хамрагдаагүй бүлэгт 
халдвар авч өвдөх эрсдэл нь вакцинд хамрагдсан 
бүлгээс 1.9 (OR=1.91, 95.0% ИИ: 1-3.6, p=0.05) дахин 
өндөр байна. Харин КОВИД 19-ийн эсрэг вакцины 

Үзүүлэлт
КОВИД 19-ийн эсрэг вакцинд хамрагдсан эсэх

P утгаҮгүй Тийм
тоо хувь тоо хувь

КОВИД 19-ийн халдвар батлагдсан       0.049*

Үгүй 188 59.30% 129 40.70%
 Тийм 39 73.60% 14 26.40%

халдвараас хамгаалах байдал буюу үр нөлөө нь вакцин 
хийлгэсний дараа халдвар хамгааллын дэглэмээ 
үргэлжлүүлэн барьж байгаа тохиолдолд (өмнөхтэй 
ижил: маск зүүх, зай барих) 91% байв. (Хүснэгт 2).

Хүснэгт 2. КОВИД 19-ийн халдвараар өвчлөх эрсдэл 
(судалгааны бүлгээр)

Үзүүлэлт
Модел 1 (n = 420)

Р  
утга

Модел 2 (n=370)
Р  

утгаOR
95.0% ИИ

OR
95.0% ИИ

Доод Дээд Доод Дээд
КОВИД 19-ийн эсрэг вакцинд хамрагдсан эсэх

Тийм 1 1

Үгүй 1.61 0.92 2.83 0.10 1.91 1.00 3.66 0.05*
Тайлбар: Модел 1: Нийт оролцогч, Модел 2: Вакцинд хамрагдсаны дараагаар халдвар 

хамгаалалын дэглэмээ өөрчлөх байдлыг хянасан загвар

дахин бага байгаа нь Олон Улсаас ойролцоогоор 2 
дахин бага гарсан хэдий ч үр нөлөө өндөр байна. 

Дүгнэлт: Жирэмсэн эмэгтэйчүүдийн дунд КОВИД 19-
ийн халдварын тохиолдлыг бууруулахад вакцин нь үр 
дүнтэй байна. 

Background: Major International Organizations such as the World Health Organization (WHO), Centers for Disease and 
Prevention (CDC), Americal College of Obstetrics and Gynecology (ACOG) recommend that use of Covid 19 vaccine 
for people who are pregnant, breastfeeding and trying to get pregnant. 
Aim: To determine the effectiveness of COVID 19 vaccine among pregnant woman. 
Materials and Methods: In this prospective study, we collected data from pregnant woman between July 1, 2021 and 
January 20, 2022. The survey data were collected four categories of questionnaires followed by two interviews. 
Results: Among the total of 420 pregnant woman, 193 (46.0%) have received COVID 19 vaccine and 227 (54.0%) were 
not. (1:1) Whether to relate between COVID 19 vaccination and COVID 19 infections were statistically significant in 
differentiating to the study groups. Our analysis shows that risk of COVID 19 infections rised by 1.9 (OR=1.91, 95.0% CI: 
1 – 3.6, p=0.05) times in unvaccinated group compared with pregnant woman who received COVID 19 vaccine. Accord-
ing to the result, COVID 19 vaccine has an effectiveness of 91% for the pregnant woman if they continue to administer 
the prevention method of COVID 19 infections (same as before the vaccination: wearing a mask, keep a safe distance). 
Conclusions: In this study, COVID 19 vaccines have became a crucial tools for reducing the incidence of COVID 19 
infection in pregnancy

